
VAHTSÕAASTAKUU 
Inge Torop 
 
Käen om aastak vahtsõkõnõ, 
vällä ruttas latsõkõnõ. 
Lumi katnu valgõs maa, 
lumõmemme tetä’ saa. 
 
 
RADOKUU 
Ene Oro, Kaire Saad 
 
Lumõmiihi tervelt neli, 
egäüts om tõõsõ veli. 
Saisva’ uhkõlt rivin sääl, 
maja lähkün kundi pääl. 
 
 
URBÕKUU 
Helle Ehasalu, Pille Kaarsalu 
 
Lumi sulas, värski luhvt, 
kraavipervel paiupuhm. 
Urbõkimp om latsõl peon, 
jänes kingo takan paon. 
 
 
MAHLAKUU 
Maivi Potter, Piia Peedel 
 
Om kätte jõudnu mahlakuu, 
and mahla meile kõopuu. 
Lats toda topsitävve juu 
ja kullõs tsirgulaulu puul. 
 
 
LEHEKUU 
Tiina Lang, Urve Ilves, Maarika Alvela 
 
Kõik häitses – käen om lehekuu 
ja naarulõ lätt latsõ suu. 
Ei sinnä’ olõ’ parata’, 
kõik tahtva’ välän karata’! 
 
 
PIIMÄKUU 
Helen Saarnits 
 
Piimäkuu om toonu suvõ, 
varba’ vette likku panõ. 
Pääväkene patsutas, 
ijätüst aig om vitsuta’. 



HAINAKUU 
Lea Hallap 
 
Täüs kirivit lille omma’ kõik nurmõ’ 
käokiräse’ haina seen lindasõ’ ümbre. 
Miitsirk müüdä häiermit sumistas, 
taivaveere pääl pikne kõmistas. 
 
 
PÕIMUKUU 
Marika Taaber 
 
Ritsik saag viiulit rüänurmõ veeren, 
päiv kõllatsõs küdsänü viläpää. 
Põllumiis rõõmustas, saak om pia salvõn, 
leibä ja saia sis vitsuta’ hää. 
 
 
SÜKÜSKUU 
Mare Reinhold 
 
Uhuhuu, uhuhuu! 
Süküstuul om vällän suur. 
Uhuhuu, uhuhuu! 
Lehti vähämbäs jääs puul. 
 
 
REHEKUU 
Inge Vene, Ülle Tillemann, Heli Viks 
 
Kätte jõudnu rehekuu, 
nurmõ pääl om vingõ tuul. 
Kurõmaŕa’ mättä pääl, 
kurõparvõ’ taivaraal. 
 
 
MÄRDIKUU 
Heli Vestla 
 
Päävä’ omma’ pümmes jäänü, 
märdisandi’ tiile lännü. 
Näil om pall´o laulõ, tandsõ, 
esi’ uutva’ lahkõlt andõ. 
 
 
JOULUKUU 
Heli Leet 
 
Satas lummõ vai paistus kuu, 
kingitüst uut nii vana ku nuur. 
Päkätsil käe’-jala’ täüs omma’ tüüd, 
olõ-õi vaiht, kas om päiv vai om üü. 


